Summarferiueygleiðingar 
Skjótt byrjar summarferian og lagt er                     upp til øðrvísi upplivingar – vanliga umhvørvið verður kanska skift út við eitt heilt annað, heima og uttanlands. Ein hittir kanska onnur fólk, ið hava aðrar søgur at siga frá. Ein roynir kanska okkurt fyri fyrstu ferð; okkurt, ið var serliga stuttligt ella avbjóðandi. Ein sá kanska okkurt, ella fann okkurt áhugavert; okkurt, ið inniheldur eina søgu, ið stuttligt hevði verið at sagt frá og alt annað, ið er millum himmal og jørð. 
HVAT SKAL EG - meiningin er, at tit skulu leggja tykkum ymsar eygleiðingar og upplivingar í geyma við at skriva tær her, so tit minnast tær. Kanska serliga hvar, nær, hvør, hví og hvussu? Og kanska serliga, hvussu tað sá út, hvussu tað luktaði, smakkaði og føldist. Um tað er onkur serliga áhugaverdur persónur ella bólkur, tit eygleiða, so kanska leggja til merkis ymisk eyðkenni; hár, klæði, tatoveringar, ringar, atferð og rødd v.m. 
HVÍ SKAL EG GERA HETTA - ynski er at gera eitt blað – í einum blaði er nógv ymiskt – tíðindi, viðmerkingar til eitthvørt, frásagnir, ítróttur, mentan, kjak, lýsingar, ummæli v.m. Ynski er, at tit, út frá tykkara egnu upplivingum og ymisku eygleiðingum í summarferiuni, skulu framleiða eitt blað.  

